
Saya ingin merakamkan penghargaan dan ucap syabas kepada Pusat 
Bahasa Melayu Singapura (MLCS), Akademi Guru Singapura atas 
usaha gigih yang berterusan dalam menganjurkan Siri Ceramah 
Arif Budiman. Penerbitan buku Siri Ceramah Arif Budiman Jilid 4 
ini merupakan sumbangan besar MLCS dalam memperkaya ilmu 
dan minda warga pendidik kita di Singapura.

Siri Ceramah Arif Budiman telah melibatkan enam belas 
pakar tersohor dalam bidang bahasa, budaya dan sejarah Melayu 
yang telah berkongsi ilmu dan kepakaran masing-masing. Pakar-
pakar yang dipilih didatangkan khas merentas benua. Kerencaman 
ini telah menjadikan siri ceramah ini sebagai wadah ilmu yang 
bermakna. Sambutan hangat yang diberikan secara berterusan oleh 
guru, pelajar dan penggiat bahasa Melayu sejauh ini merupakan 
cerminan iltizam, rasa cinta yang mendalam dan kepedulian kita 
dalam mengikuti dan melestari perkembangan bahasa Melayu di 
negara kita dan di peringkat rantau dan antarabangsa.

MLCS kini menjangkau usia sedekad, dan usaha strategik untuk 
mempelbagaikan wahana perkongsian ilmu masih tetap menjadi 
kegiatan utamanya. Banyak juga bahan-bahan pengajaran dan 
pembelajaran serta bahan rujukan telah diterbitkannya.  Penerbitan 
Siri Ceramah Arif Budiman Jilid 4 ini diharapkan dapat memberikan 
nilai tambah dalam usaha kita memperkaya ilmu. Semoga ilmu 
yang diraih daripada pakar-pakar serantau dan antarabangsa ini 
memanfaatkan kita semua.

 Syabas MLCS atas usaha gigih sedekad ini.

